
ÑІÇÄІҢ ÒÀҢÄÀÓÛҢÛÇ ҚÀÉÑÛ?

ОТАНЫМ - ҚАЗАҚСТАН!
Туған жер. Ауыл. Қала. Сұлулық. Бұның барлығы бір-бірімен ұштасатын 

ұғымдар. Осы тұста мына бір өлең шумақтары еріксіз еске келеді. 
«Кең дүние, төсіңді аш, мен келемін,
Алынбаған ақым бар сенде менің.
Бұйрат құмдар – бұйығып шөлдегенім,
Бура бұлттар – бусанып терлегенім».
Мақаламды осы бір Мұқаңның керемет өлеңімен бастауды жөн 

көрдім. Жалпы, адам тұлға болып қалыптасуы үшін не нәрсе қажет? Мінеки, 
бұл маңызы бар сұрақ. Себебі, егер адам елін сүймесе, оны қадірлеп, қастер 
тұтпаса, онда ол қанша жерден тұлға болуға тырысса да, ол бола алмай-
ды және оның өзгелер алдында қадірі де болмайды. Қазақ елі кең-байтақ 
жерімен белгілі. Бірақ сол жерге аталарымыз білектің күшімен жеткенін 
есімізден шығармаған жөн. 

Ал бүгінгі таңдағы мәселе қайсы? Қазақ еліне, жеріне деген 
патриоттық сезімін қоя тұрғанда, тіпті өз тілінде сөйлей алмайтын дәрежеге 
жетті. Бұның бәрі заман талабы дейміз бе? Жоқ, бұның бәрі сананың осы 
жаққа бұрылуында. Қазақ тілінде білмеу ұят емес, қазақ жерінде тұрып, 
орыс тілін де білмеу ұят, мінеки, осындай жағдайға келдік. Әрине, бұның 
бәрі қарынды аштыртады. Бірақ, амал не, көш жүре түзеледі демекші, ең 
алдымен, қандастарымыздың барлығына, елін, жерін, Отанын сүюді үйрете 
білсек, олардан нағыз патриот шығары анық.  Бұған біздің қосар үлесіміз, 
өзіміздің қара шаңырақ Қазақ Ұлттық университетіміздің студенттерін осы 
жолда, патриоттық сезімге тәрбиелеу, еліне, жеріне деген сүйіспеншілігін 
арттыру. Сөзімді қорыта келе, мына бір өлең жолдарымен аяқтағым келеді.

Қазақ елі, менің алтын қазынам,
Жырлатайын өзіңнің бір сазыңнан.
Қалсам егер сырқаттанып мен дағы
Таулы қырат, сол ауаңнан жазылам!
Болмасам да ақын, әнші, сазгер де
Бір сен үшін, шырқатамын жазып ән!

Жақсылық Аяжан

�ЗГЕРІС. ДАМУ. 
Н�ТИЖЕ

Қазіргі сəтте дамуға, өзгеруге қатысты түрлі 
тренингтер қаптап кетті. Оны барлығымыз көрудеміз. 
Бірі кəсіп үйретіп байытамын десе, бірі арманыңды 
орындаймын деп жар салуда. Енді дəл осылардың 
арасынан дұрысын таңдап, білім алып өзгеріп 
жатқандар да баршылық. Бүгін соған қатысты біраз 
ақпарат бермекпін. Мақсатымызға жету үшін, бір 
адамды мысал етіп, сол бойынша осы тақырыпты 
ашайық.

Қара шаңырақ ҚазҰУ-дың магистранты, белсенді 
студент Алпысбаева Адинаның қазірге дейінгі даму 
жолын қарайық. 

«Осыдан 5 жыл бұрын оқу бітіріп, бүгінде өзіне 
ұнайтын ортада жұмыс жасап жүрген Адина жалпы нені 
өзгертті?» деген сұрақ туындайтыны анық. Көп адамдар, 
оқуды бітіріп, үлкен жалақылы орынға отыра қалып, 
бірден бəрін басқарып байығысы келіп жатады. Немесе 
кəсіп бастаймын деп екі-үш ай оқу оқып, ары қарай 
ақшасын өзі түсінбейтін кəсіпке салып, бар ақшасынан 
айырылып не істерін білмей жататындар да бар. Айта 
берсек, ондай адамдар да, мысал да көп. 

Осы тұрғыда Адина не істеді? Өзін тəрбиелеп, 
өзін-өзі даму жолында білім алды, дамыды. Тұрған 
жұмыстарында жалақысына қарамады, тіпті бастапқыда 
жалақы алмаған да кездері болды. Ол өзінің сүйікті 
ісімен айналысып жатқаны үшін, болашағы жарқын 
екенін түсінгені үшін тоқтамады. Түрлі курстар, оқитын 
кітаптары, күнделікті əдеттері күн санап өсті. 

Нəтижесінде бүгінгі таңда өзіне ұнайтын, рақаттана 
жасайтын жұмысын оқумен қатар алып жүр. Тамаша 
емес пе?! Онымен қоса дұрыс өмір сүру салтын 
ұстанып, демалыс күндері тұрақты түрде Медеуге де 
шығуда. Қай уақытта көрсең де шабыттанып, көңілі 
көтеріңкі жүретін Адинадан адамның алар дүниесі көп. 
Жəне алдағы уақытта үлкен белестерді бағындырары, 
бұдан да тамаша жетістіктерге жетеріне сеніміміз мол.

ҚазҰУ-дың қай факультетін алып қарасақ та, 
дамудағы, үлкен нəтижеге жеткен студенттердің 
ордасына тап болғандай боламыз. Бұл да болса, қара 
шаңырақтың нəтижеге, қоғамға пайдалы болуда еңбек 
етуде екенін дəлелдейді.

Елемесова Сабина

Тақырып қызық болып отырған болар. Иә, 
қыстың қамын жаз ойла. Бүгін дәл осы сөзді 
тереңірек ұғынасыздар деп ойлаймын. 

«Жастар – болашаққа апаратын алтын көпір», – 
дейді дана халқымыз. Әрбір өскелең ұрпақ жеке 
қабілетіне және кәсіби біліміне сай қоғамымызда 
өз орнын табуы қажет. Біздің әлеуметтік-
экономикалық даму жолындағы қарқынымыз, 
жастардың қоғамдық-саяси өмірдегі ұстанымына 
олардың ертеңгі күнге деген сенімі мен белсен-
ділігіне тікелей байланысты. Ендігі кезекте тәрбие 
мазмұны мен жастарды тәрбиелеу ісі олардың 
дүниетанымын қалыптастыру және ақпараттық-
саяси мәдениетін көтеруге баса көңіл аударуға 
тиіспіз.

Әрбір қазақ жастары өздерін  ұлтжандымын деп 
ұғынып, өн бойларында ұлттық намысын жоғары 
қою керек. Еліміздің  бейбітшілік  аспанында  қазақ 
жастары  тәуелсіз елдің  айқын  мақсаттарымен  жі-
герленіп, тек қана алға ұмтылуға жұмыс жасаймыз. 
Ел сенімін, үмітін ақтау ¤ жастардың  қолында.

Жастарға патриоттық тәрбие берудің 
бағдарлы идеяларын Елбасы Н.Ә.Назарбаевтың 

«Қазақстан – ¤2030» атты еңбегінің «Қазақстан 
мұраты» деп аталатын бөлімінде: «…Біздің бала-
ларымыз бен немерелеріміз… бабаларының игі 
дәстүрін сақтай отырып қазіргі заманғы нарықтық 
экономика жағдайында жұмыс істеуге даяр бола-
ды. Қашанда, болашағын алыстан бағамдайтын 
қазақ «қыстың қамын жаз ойла» демеуші ме еді… 
Ендеше, Қазақстанның жарқын болашағы үшін 
қандай да бір іс тындыруға міндетті екенімізді 
естен шығармайық! Сонымен қоса тағы бір айта 
кетерлік жағдай бүгінгі таңда қара шаңырақ ҚазҰУ 
студенттерінен өзіміздің күтер үмітіміз орасан зор. 
Себебі олардың бойындағы қайсарлықты, ша-
бытты, ұмтылысты көргенде, осы жастар біразды 
таңғалдырар адам болады дейміз.

Қорыта келе, өскелең ұрпақтың бойынан жақсы 
қасиеттерді көре қалсақ, оның бәрі біздің көңілге 
үлкен сенім ұялатары сөзсіз. Неге десеңіз? Бұл жа-
стар біздің болашағымыз, ертеңгі ел тірегі. Сол се-
бепті осындай бойында қазақы рух тасып тұрған 
жастарды көргенде  біз келешекті жарқын елестете 
аламыз.

Мырзабаева Мадина

Қазіргі таңда қоғамда болып жатқан өзгерістер 
қаншама. Олардың жақсысы да,жағымсызы да же-
терлік. Бүгінгі айтарымыз, мақсатқа, арманға байла-
нысты болмақ. Және де түрлі мәселелер туындағанда 
қалай қолға аламыз, қалай жеңеміз, қалай бәрінен 
өтеміз?-деген сұраққа толық жауап беретін боламыз. 
«Сол мәселелерді бүгінгі таңда кім орын-орнына қоя 
алады»-деген сұрақ әрбір адамның ойында жүрері 
хақ. Әрине, бұл сұрақтың жауабы сол өзіміздің өскелең 
ұрпақ, жастарымыз емес пе. Бұл тұрғыда барлық жа-
уапкершілікті солардың мойнына жүктеу, әрине, қате 
ұғым. Ел үшін, қоғам үшін әрбір тұлғаның рөлі өзінше 
бөлек. Бірақ басым көпшілік күшті сол біздің жастары-
мыз алмақ. Себебі, қазіргі ғылым мен білімнің дамыған 
заманында заман ағынымен өсіп келе жатқан, міне, осы 
жастарымыз емес пе. Сол үшін біз сол жастарымызға 
сенеміз.

Қазіргі ХХІ ғасыр білімділердің ғасыры. Оны еш 
күмәнсіз айта аламыз. Осы тұрғыда ҚазҰУ студенттері 

өздерінің талпынысымен адамды қуантуда. Әрине, 
өзге жастарымыздың да жасап жатқан дүниелері жоқ 
емес. Бірақ, көз алдымызда дамып, өсіп жатқан сту-
денттеріміз өз бақылауымызда болғандықтан олардың 
орны бөлек болып тұрады екен. Жастардың білімін 
жетілдіру барысында университетіміз ерекше белсен-
ділік танытуда. Жылдан-жылға түрлі бағдарламалар 
санын көбейтуде. Осака университеті, жалпы, қазіргі 
таңда әлемдегі білім беру жөнінен алдыңғы орын-
да тұрған университеттердің бірі болып табылады. 
Келген оқытушылар бізге біраз мәліметтерімен бөлісті. 
Студенттердің міндеті, ол жақта тәжірибе алмасып, елге 
білімдерін одан әрі жетілдіріп оралу. Жалпы, қазіргі 
заманда бәсекеге қабілетті ел боламыз деген мақсат 
қойылса, соған сай бәсекеге қабілетті жастардың бо-
луы міндетті деген оймен осындай біршама жобалар, 
бағдарламалар қара шаңырағымызда орын алуда.

Бауыржан Мерей

Өзгеріске ұмтылған заманда даму жайлы 
бір ойтолғау болсын. Жалпы, адам өмірге 
келгенде белгілі бір қабілетпен келері 
анық. Бірақ ол адам қабілетін қаншалықты 
пайдалана алады? Қабілетін дамыту үшін 
не істеу қажет? Дәл осы сұрақтарға бүгін 
өз ойымызша жауап беріп көрелік. Қазіргі 
таңда, көп жастарымыз оқуға түсерде 
өзгелердің айтуымен, өзінің қалауынсыз 
мамандық таңдап кетіп жатады? Неге? Иә, 
әркімде түрлі ойлардың ойға келері анық. 
Бірі туыстарын тыңдаса, бірі жұмыс көп деп, 
енді бірі ақшасы көп деген түрлі себептерді 
айтады. Осы тұста, болашақ жастардың  
қолында екенін еске салғым келеді. 

Әл-Фараби атындағы Қазақ Ұлттық 
университетінің студент жастары өздерін 
жан-жақты қырларымен көрсетуден жалығар 
емес. Қайсыбір факультет болмасын өздерін 
өнерден де, білімнен де, тіпті, керемет 
ұйымдастырушылық қабілетімен де көрсетіп, 
өз ой-өрістерін дамыта түсуде. Солардың 
ішінде, біз физика-техникалық факультетінен 
болғандықтан, өз факультетіміз жайында, 
осы тұрғыда,  біраз ақпарат айтып өтелік. 
Қазіргі бәсекелестік заманда адамға бір 
ғана мамандықты игеру аздық етеді. Осы 
тұрғыдан қарағанда біздің жастар қатты 
ойланса керек. Себебі қазіргі студенттерге 

қарасаң, өнерлері бір төбе, мамандықтарына 
деген құлшынысы бір төбе деп айтуға әбден 
болады. Одан бөлек қоғамдық жұмыстарды 
да кеңінен игеретіндері баршылық. Соның 
ішінде университетімізде өтілетін ғылыми 
конференцияларға студенттердің белсене 
атсалысатынын айтпай кетпеске болмас. 
Тек өз оқу орнымызда ғана емес, қалалар 
арасында да бірнеше студенттеріміз ғылыми 
конференцияларға қатысып, жоғарғы 
орындарды иеленіп келетін жайлары бар. 
Енді факультет ішіндегі өмірге оралайық. 
Факультет өмірінде біздің жастар осыған 
дейін алған білімдерін нығайтып, шыңдап 
бос уақыттарында ғылыми үйірмелермен 
айналысуда. Бұл үйірмелер арқылы 
студенттеріміз бірнеше дөңгелек үстелдер 
ұйымдастырып, осы тақырып тұрғысында 
талқылап, соңғы жаңалықтарын айтып, 
осындай белсенділіктерімен бізді қуантып 
жатады. 

Біздің жастар ертеңі ғой елімнің,
Қорғанысы мына байтақ жерімнің.
Әлі-ақ даңқын көтереді биікке,
Алаш елі, қазақ дейтін тегінің!
Армандарды орындайды деп білем,
Міне, осы жасқа деген сенімім!

Толумханов Аслан

МАЌСАТЌА ЌАРАЙ ЌАДАМ БАС

ЌЫСТЫЊ ЌАМЫН ЖАЗ ОЙЛА

АЛУАН ТАҚЫРЫП


